
Аңдатпа. Ұсынылып отырған мақалада кəсіби білікті, шығармашылыққа бейім 

тұлғаларды қалыптастырудағы студенттің өзіндік жұмысының маңыздылығы көрсетілген. 
Студенттің өзіндік жұмысындағы мақсат – жаңа білім алу əдістерін игеру, əлеуметтік 
құбылыстар мен үдерістерде өзіндік талдау машықтарын иемдену, тəжірибелік əрекеттің 
ғылыми негіздерін күшейту болып табылады. Мақалада студенттің өзіндік жұмысын 
ұйымдастыру формаларына талдау жасалған. Нəтижесінде студенттің өзіндік жұмысын 
дұрыс ұйымдастыру оқуды басқаруды оңтайландыратындығы, сонымен қатар, оқу 
үдерісінің тиімділігі мен əділдігін айтарлықтай жоғарылататындығы көрсетілген.   

Кілтті сөздер: жоғары оқу орны, студенттің өзіндік жұмысы, шығармашылық 
ізденіс, біліктілік. 

 
Кіріспе 

Қазіргі заман үшін адамнан икемділікті, мобилділікті, жаңа жағдайларға 
бейімделе алуды, əр түрлі ақпарат көздерімен жұмыс жасауға деген 
қабілеттілікті, өзінің кəсіби деңгейін арттырып отыруды талап ететін 
жаңарулар мен өзгерістердің жоғары жылдамдығы тəн. Осыған орай жоғары 
білімнің мақсаттарының бірі болып дүниетанымы мен ойлау стилі тек 
заманауи жағдайларға жауап беріп қана қоймай, алға қарай дамуға 
бағытталған белсенді, шығармашылыққа бейім, кəсіби дайындалған 
тұлғаларды қалыптастыру саналады.  

Жоғарғы мектеп алдында тұрған негізгі мəселелердің біріне мамандарды 
даярлау сапасын арттыру жатады.  

Адамдардың кəсіби қалыптасуына əсер ететін факторлардың біріне 
жоғарғы білім жатады. Сондықтан ұсынылып отырған білім сапасына қарай 
жеке адамның жетістікке жетуі, барлық қоғамның да толықтай дамуы 
анықталады. Білімнің жетістікке жету көрсеткіштерінің бірі болып оқудағы 
қиындықтарды жеңу үрдісіндегі əрекеттері мен өзіндік көзқарас 
қалыптастыруға қажетті студенттердің өз бетінше əрекет ете білуі саналады. 
Кез келген жас маман негізгі білімге, кəсіби қабілет пен өз кəсібіне қатысты 
машықтарға ие болуы, жаңа мəселелерді шешу бойынша шығармашылық 
жəне зерттеушілік тəжірибеге, əлеуметтік-бағалау саласындағы тəжірибеге ие 
болуы тиіс. Білімнің соңғы екі құраушысы студенттердің өз бетінше жұмыс 
жасауы кезінде қалыптасады.  

Студенттердің өзіндік жұмысындағы мақсат – жаңа білім алу əдістерін 
игеру, əлеуметтік құбылыстар мен үрдістерде өзіндік талдау машықтарын 
иемдену, тəжірибелік əрекеттің ғылыми негіздерін күшейту.  



Студенттердің өзіндік жұмысының (СӨЖ) мəні оның мобилділік, 
жағдайды болжай алу қабілеті мен оған белсенді əсер ете білуі, өз бетінше 
бағалау секілді біліктілік сипаттамаларының параметрлерін қалыптастыруға, 
студенттердің өз еңбектерінің оң нəтижелерін көруі мен жетілген жетістіктер 
жанама мүдделердің тікелей мүдделерге айналуына қабілетті бола білуіне 
əсер етуінде [1].  

 
Негізгі бөлім 

Студенттердің өзіндік жұмысына оның əр түрлі формаларын жатқызуға 
болады: конспект жазу, құжаттармен, алғашқы ақпарат көздерімен жұмыс; 
дəріс материалдарын аяқтау не рəсімдеу; материалдарды оқулық, қосымша 
нұсқаулар жəне басқа да ақпарат көздері мəліметтерімен толықтыру; 
мəнжазбалар жазу; семинарларға, практикалық сабақтарға, 
конференцияларға, дөңгелек үстелдерге дайындық; оқу жəне зерттеушілік 
бағыттары бойынша мəселелерді талдау; іскерлік ойындарға дайындық; 
курстық жұмыстар мен жобаларды орындау; емтихандарға, сынақтарға 
дайындық жəне ақырында – дипломдық жоба орындау. Осыған орай, 
студенттің өзіндік жұмысы келесі мүмкіндікді береді:   

- білімнің тереңдеуі мен ұлғаюына;  
- танымдық əрекетке қызығушылықты дамыту;  
- білім үрдісін қабылдауға дайындық;  
- танымдық жəне шығармашылық қабілеттіліктерді дамыту.  
Пəн бойынша өзіндік жұмыстарды сəтті орындау келесі шарттармен 

қамтамасыз етіледі:  
-  оқу тапсырмаларын белсендіру; 
-  мақсаттарды, тапсырмаларды нақты қоя білу; 
-  тапсырманы орындаудағы реттілікті анықтау; 
-  топтық жəне жеке дара кеңес берулер жүргізу;  
-  есептелік формасын, жұмыс көлемін жəне нəтижелерді беру мерзімін 

анықтау;  
-  тапсырманың жекешелендірілуі. 
Студенттердің өзіндік жұмысын бақылауды ұйымдастыру студенттің 

тиімді жұмысының міндетті базасы. Бұл кезде келесі талаптарды орындау 
қажет:  

- өзіндік жұмыс көлемін арттырмастан бұрын  тапсырмалар күрделілігін 
біртіндеп арттыра отырып, өзіндік машықтарды қалыптастыру;  

- орындалатын жұмыстың шығармашылық элементтерін, статикалық 
материалдарды таңдауды,  практикалық тəжірибені жалпылауды, ғылыми 
зерттеу жүргізуді енгізу;  

- оқытушы студенттің өзіндік жұмысын басқаруы керек, қойылған 
тапсырмалар сатыларының орындалу мониторингін жүргізуге, оқудың əрбір 
сатысында студентке көмектесіп нұсқау көрсетуге міндетті [2-4]. 

Студенттердің белсенді өзіндік жұмысы тұрақты жəне байсалдық 
ынталандыру болған жағдайда ғана мүмкін. Ең күшті ынталандырушы 
фактор – алдағы тиімді кəсіби əрекетке дайындық.  



 Өзіндік жұмыстарды белсендіруге қабілетті ішкі факторларды 
қарастыралық:  

•  Орындалатын жұмыс пайдалылығы. Егер студент өзінің жұмыстары 
дəрістік жұмыстарда, əдістемелік нұсқауда, зертханалық жұмыстарда, 
баспаларда жарияланатынын білсе, онда тапсырманы орындауға деген 
қарым-қатынас жақсы жағына қарай өзгереді, жəне орындалатын жұмыс 
сапасы да артады. Бұл кезде студентті психологиялау дайындау, оған ол 
орындайтын жұмыстың қаншалықты маңызды екенін көрсету керек. 

•  Студенттердің шығармашылық жобаларға қатысуы. Бұл қандай да 
болмасын кафедрадағы ғылыми-зерттеу, тəжірибелік-нұсқаулық немесе 
əдістемелік жұмыстарға қатысуы түрінде болуы мүмкін.  

•  Маңызды ынталандыру факторына қарқынды педагогиканы жатқызуға 
болады. Ол оқу үрдісіне белсенді əдістерді, ең алдымен инновациялық жəне 
ұйымдастырушылық-əрекетке негізделген ойын тренингтерін енгізуге алға 
тартады. Мұндай ойындарда нысан туралы бірсарынды жеке білімдерден 
жан-жақты білімдерге өту, оның маңызды қарама-қайшылықтарды көрсете 
отырып модельденуі жүзеге асады.  

• Пəндік сабақтар бойынша олимпиадаларға, ғылыми-зерттеу немесе 
қолданбалы жұмыс байқауларына қатысу;  

•  Білімді бақылауда ынталандырушы факторларды қолдану 
(жинақтаушы бағалар, рейтинг, тестілер, стандартты емес емтихан 
үдерістері). Бұл факторлар белгілі бір жағдайларда студенттерді ең күшті 
ынталандырушы фактор ретінде бəсекелестікке итермелейді.  

•  Оқу мен шығармашылық əрекетте студенттердің жетістіктері үшін 
ұмтылдырылуы (шəкіртақылар, үлгі ету, белсендіру баллдары) жəне нашар 
үлгерім үшін жазалаулар. Мысалы, мерзімінен бұрын тапсырылған жұмыс 
үшін жоғары баға қою жəне керісінше жағдайда оны түсіру.  

• Аудиторияда жəне одан тыс орындалатын тапсырмаларды дараландыру, 
жəне оларды үнемі жаңартып отыру.  

• Қарқынды оқу жұмысында ең алдымен ынталандырушы фактор болып 
оқытушы тұлғасы саналады. Оқытушы студент үшін маман, шығармашылық 
тұлға ретінде үлгі бола алады. Оқытушы студентке өзінің шығармашылық 
мүмкіндігін ашуда, өзінің ішкі дамуын анықтауда көмектесе алады.  

•  Оқу үрдісінің ынталандырылуы циклдік оқыту секілді оқу үрдісінің 
ұйымдастырылу формасын қолдану кезінде өзіндік оқу үрдісін ынталандыру 
күшейе түседі ("ойландыру əдісі"). Бұл əдіс материалды игеруді қарқынды 
етуге мүмкіндік береді, себебі қандай да бір пəн бойынша сабақтар 
интервалын қысқарту курс мазмұнын үнемі бақылауды талап етеді жəне 
ұмытшақтық деңгейін төмендетеді. Сабақтардың бұл түрінің алуан түрлілігі 
болып курстың бірнешеуін қамтитын жəне жанама тапсырмалардың 
шешілуіне бағытталған көпсағаттық практикалық сабақтар жүргізу саналады. 

Студенттің өзіндік жұмысы репродуктивті немесе жаттықтырушы 
дейгейге, қайта құрылымдық немесе шығармашылық, ізденістік деңгейге ие. 
СӨЖ-дердің келесі деңгейлері болады:  



- жаттықтырушы өзіндік жұмыстар (тапсырмаларды шешу, кестелер, 
графиктер толтыру). Студенттің танымдық əрекеті тануда, түсінуде, есте 
сақтауда пайда болады. Мұндай жұмыстардың мақсаты ― білімді бекіту, 
қабілеттілік пен машықтарды қалыптастыру.  

- құрылымдық өзіндік жұмыстар (жоспарлар құру, тезистер, аннотация 
жасау). Бұл деңгейде мəнжазбалар орындауға болады.  

- шығармашылық өзіндік жұмыс мəселелік жағдайды талдауды, жаңа 
ақпарат алуды талап етеді. Студент өз бетінше шешу əдістері мен 
құралдарын таңдай алады (оқу-зерттеу тапсырмалары, курстық жəне 
дипломдық жұмыстар).  

 Студенттердің өзіндік жұмысын ұйымдастыру үрдісі келесі үш сатыдан 
тұрады:  

• дайындық сатысы (мақсаттарды анықтау, бағдарлама құру, əдістемелік 
қамтамасыз етуді, жабдықтарды дайындау);  

• негізгі саты (бағдарламаны жүзеге асыру, ақпарат іздеу амалдарын 
қолдану, білімді игеру, өңдеу, қолдану, беру, нəтижелерді тіркеу, жұмыс 
үрдісін өздігінен ұйымдастыру);  

• қорытынды (зерттеудің маңыздылығын бағалау мен нəтижелерді 
талдау, оларды жүйелендіру, бағдарлама тиімділігі мен жұмыс қабылдауын 
бағалау, еңбекті оңтайландыру бағыттары жөніндегі қорытындылар жасау).  
 Əл-Фараби атындағы Қазақ ұлттық университетінің химия жəне 
химиялық технология факультетіндегі «Кристаллохимия» курсын оқу 
аясында студенттер жекелей жəне топтық жобалар жасайды жəне оқу 
жылында оны бекітілген тапсыру апталарында қорғайды. Жобамен жұмыс 
сатыларына толығырақ тоқталайық. Жобамен жұмыс сатылары:  
- жобалық тапсырма жасау;  
- жұмыс жоспарын жасау;  
- ақпаратты іздеу;  
- жобаны аяқтау жəне есеп беру.  
Студенттердің  жобалау жұмыстарын бағалау өлшемдері:  
1. Коммуникативті тапсырмаларды шешу: нақты құрылым (ену, негізгі бөлім, 
қорытынды), мазмұндау логикасы, мақсаттарды айқын қоя білу жəне 
тапсырманы түсіндіру сəйкестігі.  
2. Өзара əрекеттесу: сұрақтарға жауап бере білу, пікірталас жүргізу білу.  
3. Жалпы көзқарас, материалды меңгеру, иемдену.  
 Өзіндік жұмыс барысында оқытудың маңызды функциясы жүргізілу 
керек, ол – білімді бекіту, жаңа білім алу, сонымен қатар оларды тұрақты 
қабілет пен машыққа айналдыру.  

 
Қорытынды 

Қазіргі заманғы жоғарғы мектепте студенттердің өзіндік жұмысын 
ұйымдастыру оқытудың барлық үрдісінің маңызды бағытына айналуда. Бұл 
болашақ мамандардың танымдық белсенділігін арттыру қажеттілігінен, 
оқыту үрдісін есте сақтау мектебінен ойлау мектебіне айналдыруға 
негізделген. Қазіргі заманғы маман көбіне ізеністік сипаттағы мəселелерді 



шешеді. Сондықтан жоғарғы мектеп тек маман дайындап қана қоймай, 
шығармашылық тұлға қалыптастыруы керек. Осыдан жоғарғы оқу 
орындарындағы жұмыстарды жетілдірудің бастапқы жолдарының бірі – 
ақпараттандырылған оқыту формасының басқарылатын формаға өтуі, 
студенттердің қабілеттіліктерін анықтау мен олардың дамуын қалыптастыру. 
Міне. сондықтан да өзіндік дамуға қабілетті оқыту формасы маңызды болып 
табылады.  

Аннотация  
Кудьярова Ж.Б., Діністанова Б.Қ., Нəжіпқызы М.  Значимость самостоятельной 
работы студентов в процессе образования // «Педагогика и психология, №1 (26), 
2016».  

В статье показана значимость самостоятельной работы студентов в 
формировании творческой, профессионально подготовленной личности. Цель 
самостоятельной работы – освоение методов получения новых знаний, 
приобретения навыков анализа социальных явлений и процессов, усиление 
научных основ практической деятельности. В статье проведен анализ форм 
организации самостоятельной работы студента. В результате показана, что 
применение самостоятельной работы студента позволяет оптимизировать 
управление обучения, а также значительно повысить эффективность и 
объективность учебного процесса. 

Ключевые слова: высшее учебное заведение, самостоятельная работа, творческий 
поиск, квалификация. 

 
Abstract  

Kudyarova Zh.B, Dіnіstanova B.Қ., Nazhіpkyzy M. The importance of independent 
work of students in the educational process //«Pedagogika and psychology» №1 (26), 2016. 
 The article shows the importance of independent work of students in the formation of a 
creative, professionally trained person. The purpose of independent work - the development of 
methods for obtaining new knowledge, acquire skills of analysis of social phenomena and 
processes, strengthening the scientific basis of practical activities. The article analyzes the forms 
of organization of independent work of students. The result shows that the use of students' 
independent work to optimize the management of training, as well as significantly increase the 
effectiveness and objectivity of the educational process. 

Keywords: higher education, independent work, creative search, qualification. 

